
�

�

� � � � � � � � � � � 	 
 � � � 
 � �

����������	
�����
����������������	�������������	��
�	���������������



��

���������
��������
 
Yn ei ragarweiniad i Cof Cenedl xxii (2007) y mae’r Golygydd 
Geraint Jenkins yn dweud hyn: Breuddwyd gwrach yw disgwyl i’r 
grefydd Gristnogol, a fu’n rhan mor ganolog o’r ymwybyddiaeth 
genedlaethol er Oes y Saint, brofi adfywiad nerthol. Yna, wrth 
fynd ymlaen i sôn am yr elfennau newydd sydd yn bygwth ein 
Cymreictod – globaleiddio, symudoledd, a thechnoleg gwybod-
aeth – ac awgrymu na fydd Cymru yn ‘un ynom’ (Waldo) byth 
eto, y mae’n ychwanegu ‘Cawn weld’. Y mae Geraint (un o blant 
Ebeneser) yn eithafol o bendant gyda’r ‘coel gwrach’ am 
adfywiad crefydd (yn ein hatgoffa o iaith Richard Dawkins) ond 
gyda’r ‘Cawn weld’ am Gymru, y mae’n fwy agored. Mae’r 
ffaith ei fod yn defnyddio’r term ‘adfywiad nerthol’ yn awgrymu 
ei fod yn meddwl mewn termau traddodiadol iawn a’r awgrym 
yw na all ryddhau ei hun o feddwl felly. Fel hanesydd disglair fe 
ddylai wybod fod yr eglwys Gristnogol wedi byw ar hyd y 
canrifoedd trwy broses o newid, cael ei hadfer, ei diwygio a’i 
datblygu. Nid adfywiad ‘diwygiadol’ yn unig sydd wedi bod – a 
dweud y gwir, eithriadau yw'r rheiny. Ond tybed nad yn 
nhermau 04/05 ac ati mae Geraint yn meddwl, fel llawer o rai 
eraill yng Nghymru? Nid ‘diwygiad nerthol’ oedd Oes y Saint, 
ond ymgysegriad ac argyhoeddiad nifer fechan o genhadon gyda 
gweledigaeth byd eang. Nid ‘diwygiad’ oedd cyfieithu’r Beibl i’r 
Gymraeg, ond dynion yn cysegru eu dysg a’u ffydd i roi sylfeini 
cadarn i fywyd eu pobl. Nid ‘diwygiad’ oedd Ysgolion Sul 
Thomas Charles ond rhaglen gynhwysfawr i fywyd unigolion, 
teuluoedd a chymuned. Nid diwygiad oedd cynnyrch llenyddol a 
newyddiadurol anghydffurfiaeth y bedwaredd ganrif ar bymtheg 
ond y bywyd creadigol a diwylliannol a oedd yn tyfu o’r ffydd. 
Fe fyddai Geraint yn nes ati petai'n dweud ‘Cawn weld’ am 
ddyfodol yr eglwys yng Nghymru. Wrth gwrs mae eglwysi yn 
cau: mae’r gymuned wedi newid yn llwyr ac mae’r capeli wedi 
aros yn eu hunfan. Ond a ºyr Geraint am y cynnydd sydd mewn 
datblygiadau eglwysig sydd yn gweld yr eglwys fel ‘canolfan 
gymunedol’ eto? A glywodd ddwy ferch ifanc, Mererid a Llinos, 
y ddwy o Gaernarfon, yn dechrau ar eu gwaith yn Eglwys 
Gymunedol Gymraeg Noddfa, ac yn siarad ar y radio gydag 
argyhoeddiad dwfn cenhedlaeth ifanc? A fyddai'n cytuno fod 

yna fwy o egni creadigol a gweithgarwch adeiladol wedi dod o’r 
eglwysi tros y Pasg nag o unrhyw sefydliad arall, er yr ymdrech i 
wneud pob gºyl bellach yn seciwlar? Ac a yw’n gwybod tybed 
fod hadau patrwm newydd o anghydffurfiaeth yn datblygu yn y 
Morlan, fel mewn mannau eraill fel Glynceiriog, Ystrad 
Mynach, a bod mwy o blant nag erioed yn mynd i rai o’n 
Hysgolion Sul Cymraeg? Mae’r mwyafrif o bobl yn ddall i’r 
datblygiadau hyn, hyd yn oed yn yr eglwysi, ond dyna fo, yn 
dawel ond yn sicr, y mae Duw wedi datblygu ac adfywio ei 
eglwys erioed. Ar ôl cael Pasg mor arbennig eleni – ‘Cawn weld’ 
fyddai’n addas. Mae’r gyfres ardderchog Cof Cenedl yn engh-
raifft o’r ‘dadeni’ sydd wedi bod yn Hanes Cymru yn ystod y 
degawdau sydd wedi mynd heibio. Os yw hanes ddoe yn ein 
helpu i ddeall heddiw, ffolineb, a dweud y lleiaf, fyddai cyhoeddi 
angladd yr eglwysi yng Nghymru. Cwestiwn arall yw a fydd 
cenhedlaeth y ‘Gymru newydd’ yn fodlon gadael etifeddiaeth 
mor gyfoethog – i gymuned, cenedl, teuluoedd ac unigolion – 
fynd ar goll yn llwyr yn llawnder eu bywydau?  

Pryderi. 

W i Nia a Rob, 1 Clos Non ar enedigaeth Efan Wyn ar y dydd 

olaf o Ionawr – brawd i Rhys ac ºyr arall i Shirley. 
W i Alun a Megan yng Nghaerdydd ar enedigaeth Twm Llwyd 

ar ddydd Llun y Pasg, brawd i Martha ac ºyr arall i Eirwen 
a Pryderi. 

W i Merêd a Phyllis ar y gyfrol deyrnged a gyhoeddwyd gan 
Wasg Prifysgol Cymru yn werthfawrogiad o’u cyfraniad 
mawr i fyd cerdd yng Nghymru ac a lansiwyd yn y Llyfrgell 
ar 21 Ebrill. 

W at y rhai sydd yn yr ysbyty, neu wedi bod yn ystod y mis: 

May Roderick (Prospect Street), Gwladys Griffiths (Plas 
Avenue / Bodlondeb) a Margaret Evans (Maesceinion). 

W Dilys Stephens a gollodd ei chwaer, Eiral, yn Abertawe tros 

y Pasg. 

W Sylvia Lewis Hafan, Ffordd Rheidol (Ebeneser) ar golli ei 
mam yn sydyn ac yn anfon ein cofion at ei thad Ronald 
Oldfield sydd yn aelod yn Dewi Sant, Bath Street. 

W Glen Richards (Heol y Wern) sydd wedi colli chwaer ychydig 
cyn y Pasg, ar ôl colli brawd a chwaer arall yn ddiweddar.  

W Mattie Evans (Cae Ropos) sydd hefyd yn un o’r chwiorydd. 

W Dilys Lloyd a’r teulu ar farwolaeth ei thad.  

Er nad oedd Arfryn Edwards yn aelod gyda ni yr oedd wedi 
bod yn byw gyda Dilys ac yn addoli yng Nghapel y Morfa 
ers pedair blynedd ar ddeg. Yr oedd yn flaenor yng Nghapel 
Newydd, Llanelli. Daeth cynulleidfa dda i wasanaeth byr 
yng Nghapel y Morfa ddydd Iau cyn y Groglith cyn y 
gwasanaeth yn nes ymlaen yn y dydd yn Llanelli. Yn ºr 
bonheddig a’r anwylaf o feibion dynion yr oedd pawb yn 
meddwl y byd o Arfryn. Yr oedd pob amser yn gynnes ac yn 
annwyl a hyd yn oed ym mlynyddoedd olaf y dementia yr 
oedd yn llwyddo i rannu’r anwyldeb hwnnw wrth wasgu ac 
anwylo llaw. Cafodd ofal mawr gan Dilys, Noel, Hywel a 
Carys ac yr oedd yn gwbl naturiol fod Hywel wedi cymryd 
rhan yn angladd ei dad-cu. Braint i ni fel eglwys oedd cael ei 
gwmni. 

W Y mae Tomos Owen bellach gartref o’r ysbyty ar ôl traws-

blaniad mêr yr esgyrn yng Nghaerdydd. Hywel, ei frawd, 
oedd ei bartner yn y trawsblaniad ac yr ydym yn diolch i 
Dduw fod hynny wedi bod yn bosibl. Ein gobaith a’n gweddi 
yw y bydd Tomos yn cryfhau o hyn ymlaen ac fe fydd ei 
ysbryd siriol yn siºr o fod yn gymorth mawr i hynny. 
Anfonwn ein cofion at Tomos a Hywel, Huw a Mary. 

W Ar Sul y Pasg cawsom weld a gwerthfawrogi'r faner newydd 

sydd yn y capel yn arbennig ar gyfer y Pasg. Hazel Carpenter 
o Garmel, Arfon a greodd y faner hardd ac fe’i rhoddwyd yn 
rhodd gan Nia a Gwydion (Henson) er cof am y diweddar 
Tudor. Dyna paham fod y geiriau Cenwch i’r Arglwydd gân 
newydd mor ystyrlon ar gefndir o ddelweddau o Gymru. 
Cariad mawr Tudor oedd cerddoriaeth a Chymru – a’i 

anwyliaid. Yr ydym yn ddiolchgar iawn am y rhodd – fe 
fydd yn harddu ein haddoliad a’r capel. Fel y gwnaeth Tudor 
ei hun. Gwydion a roddodd y faner i fyny ar y nos Sadwrn 
ac yr oedd yn braf gweld Nia a Gwydion yn y capel ar Sul y 
Pasg. 

 

Nodyn o ddiolch gan Dilys a Noel Lloyd, Hywel a Carys: 
`Rydym, fel teulu, am ddiolch o galon i chi, aelodau Capel y 
Morfa, am eich croeso a’ch caredigrwydd i Arfryn Edwards, tad 
Dilys, yn ystod ei flynyddoedd yn Aberystwyth. Diolch i Pryderi 
am ei ymweliadau cyson dros gyfnod hir ac am y gwasanaeth 
yng Nghapel y Morfa ar 5 Ebrill. Hefyd gwerthfawrogwn bob 
arwydd o gefnogaeth, o gons¿rn a chydymdeimlad â ni yn 
ddiweddar ar golli tad a thad-cu annwyl.' 

Yn dilyn y bleidlais fore dydd Sul 22 Ebrill fe etholwyd y 
canlynol i weithredu, ynghyd â'r blaenoriaid, fel Pwyllgor 
Bugeiliol, i ymgymryd âr gwaith o alw Bugail newydd i eglwysi'r 
Morfa ac Ebenezer: 

Deian Creunant, Dafydd Morgan Evans, Mary Fitter, Rhys 
Huws, Arwel Jones, Rhys Jones, Iolo Lewis, Brian Thomas, 
Mari Turner, Menai Lloyd Williams a Hefina Davies 
Wright i gynrychioli'r Morfa a Gwladys Adams i 
gynrychioli Ebeneser. 

Bydd y Pwyllgor yn cyfarfod am y tro cyntaf nos Fawrth, 8 Mai, 
yn Festri'r Morfa.  
 
 

#��$�"�$�  
Diolch i'r nifer helaeth ohonoch a wnaeth ymateb i'r Cwis Pasg. 
Daeth nifer o atebion cywir, ond y cyntaf allan o'r het, ac 
enillydd y #10, oedd Dr Bryn Roberts. Atebion cywir: 1–a, 2–b, 
3–b, 4–ch, 5–c, 6–b, 7–a, 8–b, 9–a, 10–ch. 

Murlun lliwgar a grewyd gan Ruth Jên ac aelodau Clwb 
Ieuenctid nos Wener i ddathlu'r Pasg 

Huw Roberts, 36 Maeshendre. Bu farw Huw yn sydyn yn ei gwsg 
yn 65 oed wrth dreulio’r Pasg gyda’i chwaer, Elisabeth, yn 
Twickenham. Yr oedd wedi treulio prynhawn Llun y Pasg yn 
hwylio afon Tafwys ac wedi cael amser wrth ei fodd. Bu farw’r 
noson honno. Er ei fod yn anabl ar hyd ei oes llwyddodd Huw, 
oherwydd ei ysbryd siriol a dewr, i gael bywyd llawn: teithiodd 
yn eang yn Ewrop; mwynhaodd gerddoriaeth a’i deledu; bu’n 
chwarae bowls, gwyddbwyll a sgrabl. Bu’n byw mewn fflat yn y 
dre ac am bron i 40 mlynedd bu’n cerdded yn ddyddiol i’w waith 
yn y Swyddfa Addysg ac yna pob penwythnos (ar ôl colli ei dad) 
yr oedd yn aros gyda’i fam Bessie yn ei chartref ar y Waun. Yr 
oedd yn drefniant oedd yn golygu fod yn ddau yn medru gofalu 
am ei gilydd. Mae y rhai hynny sydd yn byw gydag anabledd heb 
geisio hunan dosturi ac yn medru goresgyn anfanteision 
corfforol anghymdeithasol heb chwerwi yn ein hysbrydoli i gyd. 
Un felly oedd Huw ac fe fydd yn chwith mawr heb ei weld o 

gwmpas y dref gyda’i wên a’i gyfarchiad. Yr ydym yn 
cydymdeimlo yn fawr iawn ag Elisabeth, ei phriod Chris a’r 
plant a fu mor dda ac mor ofalus a chroesawus, a chyda phawb 
arall o’r teulu. Bu’r angladd yn yr Amlosgfa ar 20 Ebrill. 
 
Stephen Idris Davies, Tregerddan (gynt o 9a Bridge Street ) a fu 
farw yn 90 ar 16 Ebrill. Idris oedd yr olaf o bump o frodyr a fu’n 
byw gyda’i gilydd yn Bridge Street. Yn wreiddiol o Lanfarian a 
Llansilin ac wedi cael magwrfa ar aelwyd lle 'roedd ffydd a 
ffyddlondeb a gofal am ei gilydd yn ganolog, yr oeddynt yn 
deulu cwbl unigryw. O’r saith bachgen dau yn unig a briododd a 
dim ond un ohonynt, William o Rydaman, sydd bellach yn fyw. 
Yr oedd y pump arall yn byw am gyfnod maith yn 9a. Ni 
fyddwn yn anghofio ffyddlondeb Idris a Jonathan i’w brawd 
Gwilym a oedd yn ddall ac ym Modlondeb – a hwythau yn 
cerdded o’r dref bob dydd i ddarllen iddo ac i rannu’r diwrnod 
yn ei gwmni. Yr oeddynt yn deulu ffyddlon yn y capel – yn Seilo 
ac yna Capel y Morfa. Pob amser gyda gwên ar ei wyneb yr oedd 
gan Idris ddiddordeb mawr mewn pêl-droed (Arsenal oedd ei 
dîm) ac mewn snwcer ac ar ei ymddeoliad fel technegydd yn yr 
Adran Gemeg yn y coleg ciw snwcer a gafodd yn anrheg. Yn fwy 
na hynny yr oedd ganddo ddiddordeb byw mewn pobl ac yn 
gwrando gyda thosturi am waeledd neu brofedigaeth ffrindiau 
neu gydnabod. Nid oedd ganddo byth air cas na beirniadol am 
neb ac yr oedd ei wên yn dyst i ysbryd addfwyn a dyfnder o 
ysbrydolrwydd. Er nad oedd wedi addoli yn y capel ers peth 
amser yr oedd yn gwneud hynny yn reolaidd yn Nhregerddan. 
Fe fydd Capel y Morfa yn dlotach o lawer heb Idris a’r teulu 
arbennig hwn. 
 
Valerie Evans, Hollydene, Ffordd Caradog a fu farw ar 19 Ebrill 
yn 59 oed a hynny ar ôl brwydr ddewr a nifer o driniaethau 
mawr. Yr oedd pawb yn edmygu Valerie oherwydd ei bod, gyda 
gwên annwyl, wedi dangos ysbryd nad oedd am ildio i’r gelyn 
canser. Ond er iddi golli’r frwydr, enillodd barch ac edmygedd a 
ffrindiau newydd ymhlith y staff meddygol a chyd-ddioddefwyr. 
Nid oedd Valerie am i’r plant – Owain a Dylan, y ddau yng 
Nghaerdydd – weld ei dioddefaint, ond ni lwyddodd i’w 
perswadio i gadw draw ac am ddyddiau cyn ei marwolaeth yr 

oedd Glyn, ei phriod, Owain a Dylan, yn gwylio yn dawel o 
gwmpas ei gwely. Y teulu oedd bwysicaf yn ei bywyd. Yr oedd 
yn falch o’i magwrfa fel un o blant Bow Street a hithau, ei dwy 
chwaer a’i brawd, yn ymhyfrydu yn eu gwreiddiau. Yr oedd yn 
gefnogol iawn i’r bywyd Cymraeg yn y cylch (bu'n Drysorydd 
Merched y Wawr ddwywaith) ac wrth ei bodd gyda chylch eang 
o ffrindiau. Ond yn fwy na dim ei theulu ei hun – yr oedd yn 
gefn ffyddlon iddynt, yn falch ohonynt ac y mae gofal Glyn a’r 
plant yn ystod ei gwaeledd yn dyst i’r ffyddlondeb a’r gofal a 
welwyd ym mywyd Valerie ei hun. Yr ydym yn cydymdeimlo yn 
fawr â’r teulu o golli priod ffyddlon, mam dyner a chwaer ofalus 
a hithau mor ifanc. 

Gyda’r rhifyn hwn o Perthyn y mae amlenni yr apêl yn cael eu 
dosbarthu. Gwahoddwn chwi i ddod a’ch amlen i’r capel a’i 
chyflwyno yn y gwasanaeth fel eich cyfraniad i’r apêl. Cofiwch 
mai ein nod fel eglwys yw rhwng #4,000 a #5,000 
 Byddwn yn lansio'r apêl yn y gwasanaeth hwn, er bod yr 
Ysgol Sul eisoes wedi trefnu un gweithgarwch. Cawn glywed yn 
y gwasanaeth pa weithgareddau eraill sydd yn cael eu trefnu 
rhwng Mai a Hydref. 
 Felly, gwahoddwn chwi fel grºp – unrhyw grºp o fewn yr 
eglwys neu unrhyw ardal – i ystyried gweithgareddau ac i roi 
gwybod i ni yn y gwasanaeth ar 20 Mai. Gwyddom fod rhai 
dosbarthiadau Ysgol Sul, y blaenoriaid, rhai teuluoedd, grºp 
bore Mawrth, &c., eisoes wedi dechrau trafod. 

Bydd Baner Masnach Deg yn cyrraedd Aberystwyth ar ddydd 
Mercher, 21 Mai, ar ôl dechrau ei thaith ym Mumbai (un o 

fannau tlotaf y byd) a theithio drwy 50 o 
wledydd tlawd a chyfoethog. Dewch at 
Safle’r Band am 5.15 i’w chroesawu ac yna 
fe fydd gorymdaith drwy dref gan ddilyn 
Band Samba. Mae Aberystwyth yn 
ymdrechu i fod yn Dref Masnach Deg – 

dewch i ddatgan a dathlu hynny! 

W i John a Hilda Williams ar ddod yn fam-gu a thad-cu 

unwaith eto. Ganwyd merch fach i Wendy a Craig ar 28 
Mawrth, Siwan Eleri, a chwaer fach i Rachel, Lois a Mari. 
Pob bendith i’r teulu. 

W i Nerys Powell a Jamie Lockyear ar eu dyweddïad. Pob 
dymuniad da iddynt yn y dyfodol. 

W i Mrs Blod Isaac wrth iddi ddathlu ei phen blwydd yn 80 ar 5 
Mai. Gobeithio y cewch ddiwrnod hapus! 

 
Llawenydd yw cael cwmni tri phlentyn newydd yn yr Ysgol Sul, 
sef Thomas Robson (9 oed) a’i chwaer fach Frances (4 oed) ac 
Emily Jones (4 oed). Mae’n dda dweud eu bod yn reit gartrefol a 
hapus gyda ni ar fore Sul.  
 Ar ôl colli dau frawd ym mis Ionawr eleni, ergyd drom arall 
i Mrs Glenwen Richards oedd colli un o’i chwiorydd, Mrs Mair 
Jones (gynt o Dregaron) a fu farw yn Ysbyty Machynlleth ganol 
mis Mawrth. Estynnwn ein cydymdeimlad dwysaf â’i merch 
Anwen, i Glenwen a Dai a phob un arall o’r teulu yn y 
brofedigaeth hon. Mae’r un cydymdeimlad dwys i’w estyn i Ron 
a Sylvia Lewis, ar farwolaeth sydyn iawn Mrs Ann Oldfield, 
mam Sylvia, yn ei chartref yn Heol y Wern, 12 Ebrill. Cofiwn am 

ei phriod Ron, ei mam Martin, heb anghofio am Luke, Kate a 
Lowri, ei ºyr a’i wyresau, a Daisy May a Megan Fflur, ei 
gorwyresau. Bydded i’r tangnefedd sydd oddi uchod fod yn agos 
atoch fel teuluoedd. 
 Braf yw gweld Mrs Betty Davies, Mrs Lilian Jenkins, Mrs 
Margaret McClaren a Mrs Clariss Pyle yn ôl gyda ni yn yr oedfa 
ar brynhawn Sul ar ôl ysbaid o anhwylder iechyd, a braf hefyd 
yw cael cwmni Mr William Arthur yn ôl gyda ni ar brynhawn 
Sul. Cofion cynnes y mis yma eto at yr aelodau a gwrandawyr 
o’n plith sydd yn gaeth i’w cartrefi, ac eraill sydd yn Nghartref 
Abermad, Bodlondeb, Cwmcynfelin a Hafan-y-Waun. 
 Cynhelir Noson Goffi eleni, er budd Cymorth Cristnogol, 
yn Ebeneser, ar nos Iau, 17 Mai, 7–8.30 gyda'r hwyr. Apelir yn 
daer am ein presenoldeb ar y noson hon. Bydd yno stondin moes 
a phryn a fydd yn cynnwys, wrth gwrs, gacennau! 

Wedi’r holl baratoi ac edrych ymlaen, dyma fi bellach wedi 
cyrraedd yn ôl adre o Nepal – a do, cefais daith lwyddiannus, 
gan gyrraedd yn ddiogel at wersyll Base Camp. Llwyddais i 
oroesi’r daith heb fod yn sâl, a heb fynd ar goll, felly roedd dwy 
allan o’r dair frawddeg Nepaleg a ddysgais yn ddiwerth! A 
doedd y drydedd – Mero naam Meleri ho – fawr ddim o werth ar 
ôl y funud neu ddwy agoriadol! Ond mae 'na sherpa neu ddau 
yn ardal Everest sydd bellach yn medru dweud ‘Shwmae’, 
‘Croeso’ a ‘Bore Da’, os fydd Cymry eraill yn ymweld cyn bo hir 
… 
 Cymerodd wythnos i gyrraedd Base Camp, gan gynnwys 
dau ddiwrnod o seibiant er mwyn dod i arfer gyda’r uchder, a 
hanner awr yn unig a dreuliasom yno, ar ddydd Sul y Pasg, cyn 
gorfod disgyn i Gorak Shep (gwersyll ‘Base Camp’ Hillary a 
Tenzing). Roedd y diwrnod hwnnw’n un caled iawn er i Mari a 
finnau, yn wahanol i’r mwyafrif o’r lleill ar y daith, fod yn  
ddigon ffodus i beidio â dioddef o gwbl o salwch yn sgil yr 
uchder. Roedd gan nifer o’r lleill gur pen, poen stumog neu 
drafferthion anadlu (gan fod lefel yr ocsigen yn yr awyr 50% yn 
llai na’r hyn a geir ar lefel y môr). Serch hynny, rhaid cyfaddef 
nad oedd gen i unrhyw awydd mynd yn uwch! 

 Pedwar diwrnod yn ddiweddarach, roeddem yn ôl yn 
Kathmandu, ynghanol dathliadau’r Flwyddyn Newydd 
Hindwaidd. 2064 hapus i bob un! 
 Diolch o galon i bob un sydd wedi fy noddi, gan gynnwys y 
cwmnïau a chymdeithasau 
lleol canlynol: Patagonia, 
Gwlad y Cewri; AberGas; 
Forge Garage, Aberaeron; 
Inc, Aberystwyth; Gannets, 
Aberystwyth; Cymdeithas yr 
Hebog; Clwb Cinio 95 Aberystwyth; Côr ABC; Capel y Morfa, 
Aberystwyth. Cyfanswm a gasglwyd i Macmillan erbyn hyn : 
#6807.50, ond yn dal i godi. 
 

DIOLCH I BAWB!! 

Gwna ni'n ddisglair 

 
 Arglwydd Dduw Dad, 
  diolchwn heddiw am dy rodd di 

o'r Ysbryd Glân: 
  cofiwn yr Ysbryd a ddaeth mewn 

grym a gallu, 
  yr Ysbryd a greodd mewn 

newydd-deb, 
  yr Ysbryd a rannodd lawenydd a 

thangnefedd, 
  yr Ysbryd a roddodd ystyr a 

chyfeiriad, 
  yr Ysbryd a ffurfiodd 

gymdeithas a chariad. 
 Cofiwn yr Ysbryd a fu'n symud droeon wedyn 
  yn hanes ein cenedl, 
  yn ysbrydoli, yn goleuo, yn cyffroi, 
  yn cysuro, yn dryllio, yn arwain ac yn bywhau. 
 Arglwydd Dduw Dad, 
  sylweddolwn inni golli golwg ar dy Ysbryd di 
  a chael ein meddiannu gan ysbryd arall: 
  maddau'r ysbryd lles a dihyder; 
  yr ysbryd diobaith a thrist; 
  yr ysbryd rhanedig ac amheus; 
  yr ysbryd sy'n caethiwo, tawelu, tywyllu ac oeri. 
 Gwna ni'n ddisgwylgar 
  am yr Ysbryd a ryddhawyd ar y Pentecost 
  ac sy'n dal yn rhydd: 
  hwn yn unig all fwrw allan bob ysbryd arall. 

Dyma’r arwydd y tu allan i eglwys yn ninas Sydney a achosodd 
gythrwfl yn ddiweddar. Onid Osama bin Laden, ar ei gyfaddef-
iad ei hun, yw gelyn 
pennaf gwledydd y 
gorllewin, a hynny 
yn enw Islam? Onid 
arweinydd mudiad 
terfysgol byd eang 
yw hwn? Onid hwn a 
fu’n gyfrifol am rai o 
ddigwyddiadau 
mwyaf dychrynllyd 
a lladdfeydd mwyaf 
erchyll y blynyddoedd diwethaf hyn? Beth, tybed, fyddai’r 
adwaith, yn gyhoeddus ac yn ein plith ninnau, pe baem yn gosod 
yr un arwydd y tu allan i’r Morfa?  
 Her gyson ein ffydd yw newid y cyffredinol yn benodol; troi 
‘Duw, cariad yw’ a ‘Da yw Duw i bawb’ yn ddatganiadau 
penodol, nid am bobl dda ac am blant y ffydd ond am ‘hwn a 
hwn’, ‘hon a hon’. Mae’r gosodiad ‘Jesus loves Osama’ yn 
‘shocking’, fel y darganfu’r eglwys honno yn Sydney, ond efallai 
mai ‘Duw, cariad yw', sydd mor dramgwyddus o gynhyrfus, o 
feddwl am y peth. 
 Adeg y Pasg cawsom ein gwahodd i ystyried pam y croes-
hoeliwyd Crist. Ai un rheswm yw fod gorfod wynebu daioni a 
chariad perffaith yn gwneud inni grochlefain ‘Croeshoelier ef’? 
Os yw Duw’n caru Osama bin Laden, beth allwn ni ei wneud 
ond sibrwd gyda W.H.Auden: 
 

You shall love your crooked neighbour 
With your crooked heart. 

BFR 




��

 

#
	������
��������
Ar yr ail Sul o Fai fe fyddwn, am y tro cyntaf, yn cael y cyfle i 
gydaddoli gyda holl gapeli Cymraeg Gogledd Ceredigion, ac yr 
ydym yn falch o’r cyfle. Yng nghapel Bethel, Talybont, fydd hyn 
yn digwydd. Yn y bore: Oedfa i’r Plant ac fe fydd yn braf i’r 
plant fod gyda phlant sydd yn mynd i Ysgolion Sul eraill yn yr 
ardal. Fe fydd anerchiad i’r plant ac fe fydd plant Talybont yn 
cymryd rhan – ac fe fydd digon o foliant a hwyl. Oedfa o Fawl 
fydd i’r oedolion yn yr hwyr ac y mae edrych ymlaen i weld capel 
orlawn. Cofiwch – yr ail Sul o Fai. 

Wrth i Perthyn fynd i’w wely 
nid yw’r manylion wedi ein 
cyrraedd eto ond fe wyddom 
y bydd gwasanaeth ar y dydd 
Llun a bore coffi yn un o 
eglwysi’r dre ar fore Gwener a 

noson goffi yn Ebeneser ar y nos Iau. (Ceir manylion am noson 
goffi Ebeneser, dan `Nodion Ebeneser' uchod.) Hefyd, bob bore, 
o 10 tan 12 o'r gloch ar ddydd Llun 14 Mai tan ddydd Iau, 17 
Mai, bydd coffi ar gael yn y Morlan. 

Cynnydd i Gymunedau Tlawd fydd thema wythnos Cymorth 
Cristnogol, 13–19 Mai, eleni. Am gopi rhad ac am ddim o DVD 
yn llawn o wybodaeth a syniadau am sut i ymuno yn yr ymgyrch 
hwn, gan gynnwys clipiau fideo, caneuon, ac adnoddau o bob 
math (nifer ohonynt yn Gymraeg), ffoniwch 08080 005 005.�

 6 Y Bugail  Cymun bore 
 13 Gymanfa Ganu Gogledd Aberteifi 
 20 Y Bugail 
 27 PENTECOST Y Bugail; Te Pentecost (Morlan) 4.00 

  Plant: bore am 10.00 
  Oedolion: ar ôl gwasanaeth y bore 
#�0��6�7��#-6,�
  Nos Wener 7.30–9.30 yn y Morlan 

 14 Cinio Bara a Chaws yn Eglwys Llanbadarn 

nos Iau, Mai 9, 8 yr hwyr 

Rhys Llwyd yn trafod 

‘Crefydd yn gwahanu, plaid yn uno’ 
�  

Llun 14 Mai – Iau, 17 Mai, 10–12 y bore 

Bydd coffi ar gael yn y Morlan a’r cyfle olaf i weld  
lluniau Aled Jenkins a geiriau Mererid Hopwood 

 Morfa : Mrs Ann Davies, Mr Hywel Lloyd, Dr D Huw 
Owen, Mr Hefin Jones 

 Ebeneser: Mrs Joyce Knight 

 6 Hywel a Julie Jones 
 13 Elsbeth M Lewis 
 20 Maggie Edwards 
 27 Beryl a Hefin Jones 

   6 Mrs Jeanie Jones 
 13 Mrs Ann Skitt 
 20 Mrs Hilda Williams 
 27 Miss Jennie Evans 

 6 Mrs Jennie Evans, Mrs Mary Howells, Miss Ann Jones, Mrs 

Nancy Lovatt 

 6 Mr Rhys Jones a Mrs Mary Fitter 
 13 Mrs Eira Williams a Mr Hywel Lloyd 
 20 Mrs Hefina Davies Wright a Mr Wynford Evans 
 27 Mrs Gwladys Adams a Mrs Glenys James 

 27 Dan ofal Mr David Alun Jones a Mr M G Thomas 
 
Golygyddion y mis hwn yw Arwel Jones ac Ann Hawke. 
Cyfraniadau ar gyfer rhifyn Mehefin o PERTHYN, os gwelwch 
yn dda, at Siân Eleri, Enid Jones neu'r Bugail erbyn dydd 
Gwener, 18 Mai.  
 


